
Moy donc qui ſuis des eſcriuans la moindre 

Et moins que rien, ne doy ie pas bien craindre ?

Voz bons propos bien dignes deſtre veuz 

Rendre par moy indignes deſtre leuz 

Deuant le Roy, ou ne fault preſenter 

Rien, qui ſon ſens ne puiſſe contenter. 
¶ Plus le louez, plus de crainte me prent 

Car ceſt celuy de qui chacun apprent, 

Qui ſcait louer le bien en verite 

Et rendre au mal ce quil a meritè. 

Or choyſiſſez vng iuge tel que moy 

Car sil falloit monſtrer deuant le Roy 

Vng ſi treſbas et mal tyſſu ouurage 

Ie nauroye pas deſcrire le courage.

LE Roy vrayement

Diſt lautre apres, ieuſſe eſleu iuſtement 

Car qui eſt plus que luy parfaict amant ? 

Ne qui entend

